ՄԱՅՐԵՆԻ ԼԵԶՎԻ ՕՐԸ ԲՈԼՈՐԻՍ ՏՈՆՆ Է
ՅՈՒՆԵՍԿՕ-ի որոշման համաձայն՝ փետրվարի 21-ը հայտարարված է Մայրենի լեզվի օր: Հայաստանում տոնը սկսել է նշվել 2005 թվականից:
Լեզուն մարդու հոգեղեն և ֆիզիկական լինելիության գրավականն է: Մեր լեզուն միայն մեզ չի պատկանում, այլև աշխարհին, նա միայն մեր սրբությունը չէ, այլ մասունքը հանուր մարդկության:
Շնորհավորում ենք բոլորիս: Թող որ յուրաքանչյուր ոք հարազատի նման, հոգատարությամբ վերաբերվի իր լեզվին:
  
Ձոն բառարձան
Իմ հավերժի տարրն է, ինձ արարող բանն է,
Մորս կաթի բնազդականչ համն է,
Օրորոցիս  վրա կախված հին մեղեդու ձայնն է,
Մեծաց-մասունք հայրենիքի հողի քիմքիս ճանանչ Արն է
Միտքս աշխարհ հանող՝ խելքիս գործն ու բանն է,
Բանն ու ձայնն է՝ Մայրենի լեզուս:

